
LARREDIAK
Larrediak, jatorriz, abeltzaintza tradizioko zonaldee-
tako herri-basoetan mugatutako lurraldeak dira. Oro 
har, itxura zirkularra dute. Kantauriko isurialde osoan 
zehar eta Euskal Autonomia Erkidegoaren barruan 
aurkitzen dira, batez ere Bizkaian (bertan korta deit-
zen zaie) eta Gipuzkoan (bertan sarobe edo saroi 
deitzen zaie) eta gutxiago, berriz, Arabako iparral-
dean. 

Badirudi Erdi Aroan sortu zirela, nahiz eta ondorengo 
garaietakoak aurkitu izan. Haien zeregina ganaduari 
bazka lanak erraztea zen, herri-basoetan. Hori zela 
eta, badirudi sel bat sortzeko baldintzetako bat ura 
nahiko gertu izatea zela, animalien egarria asetzeko, 
eta baita, gehiegizko maldarik gabeko lekuetan koka-
tuta egotea ere, haizeetatik babestuta eta leku ilune-
tik urrun. 

Normalean larrediak taldekatuta agertzen dira horiek 
osatzeko aukera ematen duten zonaldetan, horrega-
tik, larrediak, sarritan, sekante mugekin aurkituko di-
tugu (larredi artekoak), beraz, horiek ez zuten nahita 
nahiez zirkulu bat osatzen, baizik eta elkarren ondoan 
zeuden bi larredi handiago edo txikiagoa zen sektore 
zirkularrik gabe ager zitezkeen (muturreko kasuetan, 
erdi larrediak izatera iritsi zitezkeen), eta zonalde 
hura sarritan liskarrak sortzen zituen zonaldea zen. 
Larredi gehienak laurehun eta zazpiehun metro altue-
ra artean aurkitzen dira.  

Larredien ezaugarri garrantzitsu bat mugarritzeari da-
gokio. Mugarriak zirkuluaren erdian kokatutako harri 
bat dauka (hauts harria edo austerritza izenekoa) eta 
(oro har), lau, zortzi edo baita hamasei mugarri pe-
riferiko ere (baztemugarriak), erdialdekotik distantzia 
berara kokatuta, larredia mugatzen duen zirkunfe-
rentziaren trazadurarekin bat eginez.  

Larredien tamainak askotarikoak ziren, hala ere la-
rredi “handiagoak” eta “txikiagoak” sailkatu daitezke, 
larredi motaren arabera. Negukoak handiagoak ziren, 
ganaduak bertan zortzi hilabete ematen zituztelako 
eta udakoetan, berriz, lau hilabete bakarrik. 

Gaur egun, 250 larredi inguru identifikatu daitezke 
Bizkaian. Bertan, negukoak zein udakoak antzeko 
kopuruaren arabera sailka daitezke. Lehenengoen 
batezbesteko azalera 16,4 Ha dira eta bigarrengoe-
na, berriz, 4,6 Ha. 

XV. mendetik aurrera, badirudi larrediak nekazarit-
za kokaleku bilakatuz joan zirela, eta artzaintza edo 
artzaintza/basogintzan bakarrik erabiltzetik nekaza-
ritza-abentzaintza-basogintzan erabiltzera pasa zela. 
Horri dagokionez, zenbait kasutan, etxe bat eraiki zen 
larrediaren beraren lurraldean. Horrez gain, askotan, 
ikazkintza ere landuko da.  

Gaur egun identifikatutako larredietako lurzoruak 
bereziki basorako erabiltzen dira, batez ere intsinis 
pinukoa (%72), espezie hostogalkorrek, berriz, osa-
garrizko %8,3 suposatuko lukete, besterik ez. Abelt-
zaintzako erabilera %20koa izango litzateke, eta ehu-
neko hauek ez dira Bizkaiko lurraldeko lurzoruaren 
gainontzeko erabileretatik bereizten.  

